
EVALUAREA NAŢIONALĂ PENTRU ABSOLVENȚII CLASEI A VIII-A 

 
Anul şcolar 2016-2017 

 
Probă scrisă 

Limba şi literatura rromani maternă 

Model 
• Toate subiectele sunt obligatorii. Se acordă 10 puncte din oficiu. 
• Timpul de lucru efectiv este de 2 ore. 
 

SUBIECTUL I 45 de puncte 

DEL PES O TÈKSTO 
 

„/.../ Le rroma phirde but berśa anθa but thema thaj phuvǎ anθar sa i lùmja. Phirenas e 

caxrença, aćhavenas pen paśe e pană vaj p-e vàzǎ, xancï vaxt. 

Kerenas vi butǐ, te kiden love. Laćharenas kakavă, petalonas grasten, laćharenas e 

vurdona, sikavenas e manuśen sar te sastǎren le grasten thaj but aver. Palal maj but berśa, kana 

kamle te irinen pen anθ-o lenqo them, khonik na maj зanelas kaj si kadava than. Le drabarnă 

phende ke lenqo them sas lino panănθar thaj ke si p-o sa vaxt xasarde. 

O vaxt nakhlăs, thaj e rroma siklile te зiven avere thanenθe, tha` dikeren anθa lenqo dǐ o 

purano than vi lenqi purani ćhib thaj aćara. Na bisterde nivar nić lenqe śukar gilă. Vi avdǐves e 

rroma roden penqo them, tha΄, зi kaj arakhena les, o them e rromenqo si kothe kaj dikhle i jekhto 

khamesqi dud. /.../” 

(O rromano them – palal o Źupter Borkoj) 
 
 
1. Xramosaren savo si o tìtulo, o autòro thaj e personàźurǎ e dine literarone operaqe!  
            5 pùnkturǎ 
 

2. Sikaven, anθ-e trin fràze, anθar savo literaturikano ćhand / mòdo si kadava tèksto (dramaturgìa / 
poezìa / pròza)!          5 pùnkturǎ
  

3. Ambolden gaзikanes o tèksto dino maj opre!      5 pùnkturǎ 
 

4. Arakhen e sinonìmurǎ vaś e alava: sundal, irinel, ilo, phurt, vàzi!   5 pùnkturǎ 
 

5. Arakhen anθ-o dino tèksto panз зuvlikane navnǎ / substantìvurǎ thaj keren lença veste 
propozìcie!           5 pùnkturǎ 
 

6. Arakhen panз kernavnǎ / vèrburǎ save si ka-o mòdo indikatìvo, ka-o imperfèkto anθar o dino 
tèksto!            5 pùnkturǎ 
 

7. Arakhen o subijèkto thaj o predikàto anθar i propozìcia: „Vi avdǐves e rroma roden penqo 
them...”!           5 pùnkturǎ 
 

8. I paśnavni / adźektìvo „purano” si ka-e komparaciaqo gràdo: MMMMMMMMMM..  
            5 pùnkturǎ 
 

9. Arakhen panз navnǎ / substantìvurǎ save si ka-o kèzo akuzatìvo.   5 pùnkturǎ 
 
 
SUBIECTUL al II-lea 45 de puncte 

1. Nakhaven i sintàgma „o purano than” anθar savorre siklile kèzurǎ, ka-o jekhipen vi ka-o butipen!
                    10 pùnkturǎ 
 

2. Nakhaven i kernavni / o vèrbo „drabarel” ka-e savorre vaxta e indikativone modosqe / 
ćhandesqe!                   10 pùnkturǎ 

3. Vakǎren, panзe propozicienθe, palal jekh tradicionàlo profèsia / butǐ anθar tumari komunitèta!
                    10 pùnkturǎ 
4. Xramosaren, panзe propozicienθe, so tume xatǎren anθar o godǎver phenipen: „Kas si les jekh 
profèsia na merel bokhaθar!”!                10 pùnkturǎ 
 

5. Xramosaren grafemença e avutne ginavnǎ: 8, 17, 25, 146, 1532!       5 pùnkturǎ 
 
 
 
 
 
 


